
ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻ 2026 ԹՎԱԿԱՆԻ ԱՌԱՋԻՆ ԵՌԱՄՍՅԱԿԻ ԳՈՐԾՈՒՆԵՈՒԹՅԱՆ  
Պետական գույքի կառավարման կոմիտեն (այսուհետ` Կոմիտե) հաշվետու ժամանակահատվածում իրականացրել է ՀՀ օրենքներով, ՀՀ կառավարության 2021-2026 թվականների գործունեության տարեկան միջոցառումների ծրագրով և ՀՀ կառավարության որոշումներով կանոնակարգված հետևյալ կանոնադրական գործառույթները. պետական գույքի հաշվառում, մասնավորեցում, օտարում, պետական մասնակցությամբ առևտրային կազմակերպությունների լուծարում, տարածքների վարձակալության և անհատույց օգտագործման տրամադրում, շենք, շինությունների ընդհանուր տարածքների սպասարկում, պետական սեփականություն հանդիսացող շենք, շինությունների տանիքներին և ձեղնահարկերում ալեհավաքների տեղադրման թույլտվության տրամադրում, ինչպես նաև Կոմիտեի ենթակայությանը հանձնված մասնավորեցման ենթակա պետական մասնակցությամբ առևտրային կազմակերպությունների կառավարում և պետական մասնակցությամբ այլ առևտրային կազմակերպությունների գործունեության կառավարման համակարգում։  
	Հաշվետու ժամանակաշրջանում կատարված աշխատանքների արդյունքները ներկայացվում են ըստ պետական գույքի կառավարման բնագավառների.
1. Պետական մասնակցությամբ առևտրային կազմակերպությունների կառավարում և համակարգում  
Կազմակերպությունների ֆինանսատնտեսական վիճակի դիտարկում (մոնիտորինգի իրականացում) 
Հաշվետու ժամանակահատվածում ՀՀ կառավարության 05.10.2017թ. թիվ 1262-Ն որոշման (այսուհետ՝ Որոշում) համաձայն իրականացվել է առևտրային կազմակերպությունների ցանկերի ճշգրտում։ 
Նույն որոշմամբ հաստատված կարգի համաձայն 2024թ.-ի տարեկան տվյալների հիման վրա իրականացված ֆինանսատնտեսական մոնիտորինգի ընթացքում պետական մարմինների կողմից իրենց ենթակայության առևտրային կազմակերպությունների ֆինանսատնտեսական վիճակի վատթարացման վերաբերյալ պարզաբանումների, ձեռնարկվող միջոցների և ընկերությունների հետագա կառավարման մասով Պետական գույքի կառավարման կոմիտեի կողմից ներկայացված առաջարկների վերաբերյալ տեղեկանքը քննարկվել է Ֆինանսատնտեսական նախարարական կոմիտեի նիստում և 24.10.2025թ. թիվ ԿԱ/316-2025 արձանագրության 19-րդ կետի 1-ին ենթակետի համաձայն պետական մարմիններին հանձնարարվել է Կոմիտե ներկայացնել առաջարկություններ ու դիրքորոշումներ վերջինիս կողմից ներկայացված առաջարկների վերաբերյալ։	
Կոմիտեի կողմից եղել են մասնավորեցման ծրագրում ընդգրկման, բաժնետոմսերի հավաստված իրավունքները հավատարմագրային կառավարման հանձնման, լուծարման, վերակազմակերպման և այլ առաջարկներ։ 
Ներկայացված առաջարկների հիման վրա իրականացվում է 7 ընկերության լուծարման և 1 ընկերության բաժնետոմսերը հավատարմագրային կառավարման հանձնման գործընթաց։ 

Կազմակերպությունների կառավարման համակարգում 
        -  ՀՀ կառավարության 14.11.2025թ. թիվ 1617-Ն որոշման N 2 հավելվածով հաստատված Պետական մասնակցությամբ ընկերությունների և մինորիտար մասնակցությամբ ընկերությունների սեփականության քաղաքականության իրագործման գործողությունների ծրագրի 7-րդ կետի կատարումն ապահովելու նպատակով՝ Պետական գույքի կառավարման կոմիտեն դիմել է պետական կառավարման մարմիններին և Հայաստանի կենտրոնական դեպոզիտարիա ԲԲԸ-ին մինորիտար (մինչև 50% պետական մասնակցությամբ) ընկերությունների վերաբերյալ տեղեկատվություն տրամադրելու համար։
        Ստացված տեղեկատվությունը ամփոփման փուլում է։ 
Նախապատրաստվել և շրջանառության մեջ են դրվել թվով 7 ՀՀ կառավարության որոշման նախագծեր, որոնցից 2-ի համար 31.03.2026թ. դրությամբ ընդունվել է ՀՀ կառավարության համապատասխան որոշումներ՝
- ՀՀ կառավարության քննարկմանն է ներկայացվել «Պետական գույքը մասնավորեցնելու մասին» ՀՀ կառավարության որոշման նախագիծը, որով նախատեսվում է էլեկտրոնային աճուրդով՝ որպես մեկ գույքային միավոր մասնավորեցնել «Գագարինի արտադրական բազա» ՓԲԸ-ի լուծարումից հետո մնացած՝ ՀՀ Գեղարքունիքի մարզ, Սևան համայնք, Գագարին գյուղ, Գործարանային փողոց թիվ 4 հասցեում գտնվող անշարժ և շարժական գույքը։ Ընդունվել է ՀՀ կառավարության 2026 թվականի  մարտի 5-ի N240-Ա որոշումը։
- ՀՀ կառավարության քննարկմանն է ներկայացվել «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ, լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագիծը, որով նախատեսվում է Եվրոպական քաղաքական համայնքի 8-րդ գագաթնաժողովը պատշաճ մակարդակով կազմակերպելու նպատակով ՀՀ կառավարության պահուստային ֆոնդից «Կարեն Դեմիրճյանի անվան մարզահամերգային համալիր» ՓԲԸ-ին հատկացնել 350 մլն. դրամ գումար: Ընդունվել է ՀՀ կառավարության 2026 թվականի  մարտի 19-ի N313-Ն որոշումը։
- Մշակվել և սահմանված կարգով շրջանառության մեջ է դրվել «Ձեռնարկատեր+պետություն հակաճգնաժամային ներդրումների կառավարիչ» փակ բաժնետիրական ընկերության կանոնադրական կապիտալը նվազեցնելու մասին» ՀՀ կառավարության որոշման նախագիծը։
- Մշակվել և սահմանված կարգով շրջանառության մեջ է դրվել «Որպես նվիրատվություն գույք ընդունելու, գույք ամրացնելու, անհատույց օգտագործման իրավունքով գույք տրամադրելու, Համո Բեկնազարյանի անվան «Հայֆիլմ» կինոստուդիա փակ բաժնետիրական ընկերությունը լուծարելու, «Հայաստանի Հանրապետության 2026 թվականի պետական բյուջեի մասին» Հայաստանի Հանրապետության օրենքում փոփոխություն, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ և լրացումներ կատարելու մասին  մասին» ՀՀ կառավարության որոշման նախագիծը: Հաշվի առնելով, որ ՀՀ կառավարության կողմից ընդունվել է որոշում «Հայֆիլմ» կինոստուդիա ՓԲԸ-ի 100 տոկոս պետական սեփականությունը հանդիսացող բաժնետոմսերը ՀՀ կրթության, գիտության, մշակույթի և սպորտի նախարարությանը վերապահելու մասին՝ ընկերության լուծարման մասին ՀՀ կառավարության որոշման նախագիծը հանվել է շրջանառությունից։ 
- ՀՀ կառավարության քննարկմանն է ներկայացվել «Հայաստանի Հանրապետության կառավարության 2024 թվականի մայիսի 2-ի N 640-Ա որոշման մեջ փոփոխություն կատարելու մասին» ՀՀ կառավարության որոշման նախագիծը, որով առաջարկվում է «Նորամուծության և ձեռներեցության ազգային կենտրոն» ՊՈԱԿ-ի լուծարման հանձնաժողովի նախագահի և քարտուղարի աշխատանքներն իրականացնել կազմակերպության կառավարման լիազոր մարմնի կողմից։ Ֆինանսատնտեսական նախարարական կոմիտեի կողմից նախագծին տրվել է բացասական դիրքորոշում։
- ՀՀ կառավարության քննարկմանն է ներկայացվել «Հայաստանի Հանրապետության 2026 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2025 թվականի դեկտեմբերի 25-ի N1910-Ն որոշման մեջ փոփոխություններ ու լրացումներ կատարելու և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գումար հատկացնելու մասին» ՀՀ կառավարության որոշման նախագիծ, որով նախատեսվում է իրականացնել «Ձեռնարկատեր+Պետություն հակաճգնաժամային ներդրումներ» ոչ հրապարակային մասնագիտացված պայմանագրային ներդրումային ֆոնդի փայերի մարման գործընթաց, ինչպես նաև «Հայաստանի պետական հետաքրքրությունների ֆոնդ» ՓԲԸ-ի պարտավորությունները մարելու նպատակով ընկերությանը հատկացնել գումար։
- Նախապատրաստվել և շրջանառության մեջ է դրվել «Երևանի ջրամատակարարման ուղեմաս» ԲԲԸ-ի պետական սեփականություն հանդիսացող բաժնետոմսերը մասնավորեցնելու մասին» ՀՀ կառավարության որոշման նախագիծը։ 
 Հրավիրվել են բաժնետերերի 1 արտահերթ և տնօրենների խորհրդի 3 նիստ: 
        Պետական կառավարման այլ մարմինների կողմից ստեղծված ընկերությունների տնօրենների թվով 5 խորհուրդների աշխատանքներին մասնակցություն։

Կազմակերպությունների լուծարման գործընթացի կազմակերպում
Հաշվետու ժամանակահատվածում ընդունվել է 2 կազմակերպության լուծարման մասին որոշումներ, իսկ Պետական գույքի կառավարման կոմիտեի նախագահի համապատասխան հրամաններով ստեղծվել են 3 կազմակերպությունների լուծարման հանձնաժողովներ։ 
31.03.2026թ. դրությամբ լուծարման գործընթացում են գտնվում 15 կազմակերպություններ: 
Լուծարվող կազմակերպություններում իրականացվել է շուրջ 35,246.0 հազ.դրամ վճարումներ,  որից՝ ՀՀ պետական բյուջե` 7,152.0 հազ.դրամ, աշխատավարձի գծով` 23,156.0 հազ.դրամ և այլ կրեդիտորական պարտք 4,938.0 հազ.դրամ։ 
Հաշվետու ժամանակահատվածում լուծարումից հետո ՀՀ պետական բյուջե է փոխանցվել 1,715.0 հազ.դրամ գումար, իսկ 333,000.0 հազ.դրամ դեբիտորական պարտքի ստացման իրավունք փոխանցվել է ՀՀ ֆինանսների նախարարությանը։

2. Պետական գույքի հաշվառման գրանցամատյանի վարում 
Հաշվետու ժամանակահատվածում խմբագրվել է պետական գույքի էլեկտրոնային հաշվառման համակարգում գրանցված և նախկինում չհաշվառված հետևյալ տեղեկատվությունը․ 369 շենք և շինություններ, 83 չկառուցապատված հողամաս, 294 միավոր տրանսպորտային միջոց, 61 անվանում մտավոր սեփականության օբյեկտներ, պետական բաժնեմաս ունեցող 3 առևտրային կազմակերպություն։
e-auctions.am էլեկտրոնային աճուրդի համակարգի միջոցով հաշվետու ժամանակաշրջանում իրականացվել է 508 աճուրդ (որից՝ 1 անշարժ գույքի օտարում, 320 տրանսպորտային միջոցների օտարում, 3 բաժնետոմսերի օտարում և 159 այլ շարժական գույքի վաճառքի, 25 անշարժ գույքի վարձակալության), որից կայացել է 149-ը (որից՝ 110 տրանսպորտային միջոցների օտարման, 15 այլ շարժական գույքի վաճառքի, 24 անշարժ գույքի վարձակալության)։

3. Պետական անշարժ ու շարժական գույքի տնօրինում և օգտագործում 
Հաշվետու ժամանակահատվածում մշակվել և ՀՀ օրենսդրությամբ սահմանված կարգով շրջանառության մեջ է դրվել պետական գույքի տնօրինման մասին 146 իրավական ակտի նախագիծ, որից՝ Կոմիտեի նախագահի 93 հրամանի նախագիծ, ՀՀ կառավարության որոշման 53  նախագիծ։ Նվերների տնօրինման հետ կապված՝ 21 նվերների վերաբերյալ ընդունվել են Կոմիտեի նախագահի 12 որոշումներ։  
ՀՀ կադաստրի կոմիտե ներկայացվել է 157 դիմում, որից 60-ը՝ իրավունքի պետական գրանցման, 97-ը՝ սխալի ուղղման, տեղեկատվության տրամադրման, վրիպակի և նոր վկայականի տրամադրման վերաբերյալ։
2026 թվականի հունվարի 19-ի «Պետության կարիքների համար շենք-շինությունների չափագրման և հատակագծերի կազմման ծառայությունների մատուցման պետական գնման» թիվ ՊԳԿԿ-ԳՀԾՁԲ-2026/3 պայմանագրի համաձայն պատվիրվել և իրականացվել է 17 միավոր անշարժ գույքի չափագրում։
Պետական մարմինների, հիմնարկների և կազմակերպությունների հաշվեկշռում հաշվառված՝ պետական սեփականություն հանդիսացող թանկարժեք մետաղների, թանկարժեք քարերի, ինչպես նաև թանկարժեք մետաղներից և թանկարժեք քարերից պատրաստված իրերի վերաբերյալ թվով 39 կազմակերպություն ներկայացրել է տեղեկատվություն, որի հիման վրա կատարվել է համապատասխան հաշվառում։
161 միավոր տրանսպորտային միջոցների նկատմամբ կատարվել են պետական գրանցման աշխատանքներ, թվով 53 պետական մարմիններում հաշվառված տրանսպորտային միջոցների վերաբերյալ ներկայացված տեղեկատվության հիման վրա իրականացվել է հաշվառում։ 
Իրականացվել է հանրային պաշտոն զբաղեցնող անձանց և հանրային ծառայողների՝ պետական սեփականություն դարձած թվով 21 նվերների հաշվառում։ 
[bookmark: _GoBack]Կոմիտեում ստեղծված գույքի հանձնման - ընդունման հանձնաժողովի կողմից հաշվետու ժամանակահատվածում Կոմիտեի հաշվեկշիռ է ընդունվել 102 տրանսպորտային միջոց, 38 անշարժ գույք և հանձնել՝ 3 տրանսպորտային միջոց, 24 անշարժ գույք, 300 արժեթուղթ։ 
Հիմք ընդունելով ՀՀ կառավարության 2021 թվականի փետրվարի 18-ի N 202-Ն որոշման պահանջները՝ 2026 թվականի հունվարի 1-ից մինչև մարտի 31-ն ընկած ժամանակահատվածում պետական գույքի օգտագործման և պահպանման վիճակը բացահայտելու և բարելավելու նպատակով կատարվել են մի շարք աշխատանքներ։ Հաշվետու ժամանակահատվածում աշխատանքային խմբի կողմից մոնիթորինգն իրականացվել է պետական սեփականություն համարվող անշարժ գույքի մշտադիտարկման (մոնիթորինգի) 2026 թվականի տարեկան ծրագրում ընդգրկված՝ Երևան քաղաքում և ՀՀ մարզերում գտնվող, ինչպես նաև ծրագրում դեռևս չընդգրկված, սակայն հրատապ ուսումնասիրության կարիք ունեցող մոնիթորինգի ենթակա 157 անվանում գույքերի վերաբերյալ, որի արդյունքում բացահայտվել է շուրջ 37 միավոր ազատ անշարժ գույք՝ մոտ 25.900 քառ.մետր մակերեսով, ինչպես մասնակի, այնպես էլ ամբողջական։ Համապատասխան գրությունների ու դիմումների հիմքով պետական և մասնավոր 22 կազմակերպություններին և անհատներին արվել են ազատ գույքերի առաջարկ, որոնց հիման վրա շրջանառվել է կառավարության թվով 4 նախագիծ։
Հաշվետու ժամանակահատվածում իրականացված մոնիթորինգի ընթացքում  թվով 40 անշարժ գույքի հասցեներում բացահայտվել են թվով 49 տարաբնույթ խախտումներ։     Մոնիթորինգն իրականացվել է գույքն օգտագործողի կողմից անհատույց օգտագործման, վարձակալության պայմանագրերով, ինչպես նաև քաղաքացիների և կազմակերպությունների կողմից ուղարկված դիմումերի հիմքերով։  
	
4. Պետական գույքի օտարում 
Հաշվետու ժամանակահատվածում մշակվել և ՀՀ օրենսդրությամբ սահմանված կարգով շրջանառության մեջ է դրվել պետական անշարժ գույքի օտարման մասին ՀՀ կառավարության որոշման 4 նախագիծ, որից 1-ը ընդունվել է, 3-ը գտնվում է շրջանառության մեջ։ Նշված նախագծերով օտարման է ներկայացվել 21 անվանում անշարժ գույք (ըստ օտարման ձևի աճուրդ): 
Կոմիտեի նախագահի կողմից 2026 թվականի 1-ին երեք ամիսների ընթացքում հաստատված 2 հրամանների համաձայն՝ հաշվետու ժամանակահատվածում օտարման է ներկայացվել 12 անվանում անշարժ գույք (ըստ օտարման ձևի՝ աճուրդ)։
Հաշվետու ժամանակահատվածում մշակվել և Կոմիտեի նախագահի կողմից հաստատվել է շարժական գույքի աճուրդով օտարման վերաբերյալ 40 հրաման՝ ներառելով 112 լոտ: Նշված հրամանների հիմքով օտարվել է 108 միավոր տրանսպորտային միջոց և 14 միավոր այլ շարժական գույք։ 
Հաշվետու ժամանակահատվածում Կոմիտեն կնքել է հետևյալ պայմանագրերը՝ 3 պետական գույքի օտարման, 17 պետական սեփականություն հանդիսացող ոչ բնակելի տարածքի անհատույց օգտագործման,  11 շարժական գույքի անհատույց օգտագործման,  32 ոչ բնակելի տարածքի վարձակալության, 1 պետական սեփականություն հանդիսացող շենք-շինությունների տանիքներին և ձեղնահարկերում կապի սարքավորումների տեղակայման և սպասարկման, 2 անշարժ գույքի նվիրատվության, 1 շարժական գույքի նվիրատվության, 6 անշարժ գույքի նվիրաբերության, 2 շարժական գույքի նվիրաբերության և 1 Ընկերության կանոնադրական կապիտալում անշարժ գույքի ներդրման։ Կնքել են նաև հետևյալ համաձայնագրերը՝ 27 ոչ բնակելի տարածքի անհատույց օգտագործման պայմանագրերում փոփոխություն կատարելու մասին, 23 ոչ բնակելի տարածքի վարձակալության պայմանագրերում փոփոխություն կատարելու մասին, 35 ոչ բնակելի տարածքների վարձակալության պայմանագրերի դադարեցման, 4 պետական սեփականություն հանդիսացող անշարժ գույքի անհատույց օգտագործման իրավունքի դադարեցման։
Հաշվետու ժամանակաշրջանում իրականացվել է պայմանագրերի կնքման և դադարեցման 165 գործարք։ 

5. Պետական գույքի մասնավորեցման, օտարման, անհատույց օգտագործման, վարձակալության և նվիրաբերության պայմանագրերով ստանձնած պարտավորությունների կատարում 
Կոմիտեի գործառույթների շարքում կարևորվում է պետական գույքի մասնավորեցման, օտարման, անհատույց օգտագործման, վարձակալության և նվիրաբերության պայմանագրերով գնորդների կողմից ստանձնած պարտավորությունների կատարման նկատմամբ հսկողության իրականացումը:
2026 թվականի առաջին եռամսյակի ընթացքում՝ 
  - Թվով 1 գնորդ ստանձնել է 550 000 000 ՀՀ դրամի պարտավորություն, որը չի  կատարվել հաշվարկվել է տուգանք 110 000 000 ՀՀ դրամ։ 
- Թվով 1 գնորդ ստանձնել է 400 000 000 ՀՀ դրամի պարտավորություն, որի վերաբերյալ ներկայացվել են փաստաթղթեր, գտնվում է ուսումնասիրության փուլում։
- Թվով 1 գնորդ ստանձնել է առաջին տարվա համար ձեռք բերել բնակելի շենքի կառուցման նպատակով պահանջվող փաստաթղթերը, որի վերաբերյալ ներկայացվել են փաստաթղթեր։  
- Թվով 1 գնորդ ստանձնել է 1 500 000 000 ՀՀ դրամի ներդրում, կատարվել է 738 475 232 ՀՀ դրամ, իսկ թերակատարման համար հաշվարկվել է՝ 38 076 238․4 ՀՀ դրամի տուգանք։  
Անհատույց օգտագործման պայմանագրերով թվով 6 Փոխառուներ ստանձնել են գործարար ծրագրերով նախատեսված պարտավորություններ։ 1 փոխառուի կողմից չի իրականցվել պարտավորությունը, գրություն է ուղարկվել ներկայանալու Պետական գույքի կառավարման կոմիտե պայմանագիրը դադարեցնելու նպատակով։ 1 փոխառու դեռևս չի ներկայացրել փաստաթղթեր, քանի որ պարտավորության կատարման համար առկա է ժամկետ, 4 փոխառուների կողմից իրականացվել են գործարար ծրագրով ստանձնած պարտավորությունները։ 
Վարձակալության թվով 1 պայմանագրով վարձակալը ստանձնել է 24 770 000 ՀՀ դրամի ներդրում, կատարվել է՝ 24 770 000 ՀՀ դրամ։
       
6. Կոմիտեի կողմից և ընդդեմ Կոմիտեի ներկայացված հայցադիմումները
Հաշվետու ժամանակահատվածում Կոմիտեն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման հսկողություն: Այս ոլորտում Կոմիտեի գործունեությունը կապված է նաև դատարաններում որպես հայցվոր և պատասխանող հանդես գալու հետ: 
Հաշվետու ժամանակահատվածում Կոմիտեի կողմից նախապատրաստվել և դատական ատյաններ է ներկայացվել՝ 3 հայցադիմում, 1 հայցադիմումի պատասխան, 3 առարկություններ, 2 վերաքննիչ բողոք, 2 վճռաբեկ բողոք:
Դատական ատյաններում քննվող քաղաքացիական, քրեական, վարչական և սնանկության գործերով ապահովվել է դատական ներկայացուցչություն։

7. Կոմիտեի ենթակայության «Գույքի գնահատման և աճուրդի կենտրոն» ՊՈԱԿ-ի կողմից իրականացված աշխատանքները.
	Հաշվետու ժամանակահատվածում «Գույքի գնահատման և աճուրդի կենտրոն» ՊՈԱԿ-ի կողմից իրականացվել են հետևյալ աճուրդների կազմակերպման աշխատանքները. 28 միավոր շարժական գույքի (տրանսպորտային միջոց) պայմանագրային հիմունքներով աճուրդի կազմակերպում, որից կայացել է 8 միավորը, 5 միավոր այլ շարժական գույքի պայմանագրային հիմունքներով աճուրդի կազմակերպում, որից կայացել է 4 միավորը, 15 միավոր անշարժ գույքի աճուրդի կազմակերպում, որոնք չեն կայացել, 13 միավոր անշաժ գույքի վարձակալության իրավունքի տրամադրման նպատակով պայմանագրային հիմունքներով աճուրդի կազմակերպում, որից կայացել է 3 միավորը, թվով 9 տարածքների ամսական վարձավճարների գնահատում, թվով 5 անշարժ գույքի, 115 միավոր տրանսպորտային միջոցի, թվով 21 միավոր շարժական գույքի և 6 անվանում մետաղի ջարդոնի գնահատում՝ օտարման նպատակով, թվով 2 պայմանագրային գնահատում։
ՊՈԱԿ-ի կողմից կատարվել են Կոմիտեին ամրացված ՀՀ Արմավիրի, Արագածոտնի մարզերում և Երևան քաղաքում գտնվող անշարժ գույքի գույքագրում՝ 20 միավոր, ինչպես նաև գույքագրված անշարժ գույքի գույքագրման արդյունքների մուտքագրում պետական գույքի էլեկտրանային  հաշվառման համակարգ՝ 42 միավոր։
ՊՈԱԿ-ի կողմից իրականացվել է 731 միավոր շարժական գույքի պահառություն, ընդունվել է պահառության 33 միավոր տրանսպորտային միջոց, իսկ պահառությունից հանվել է (հանձնվել է գնորդներին կամ կազմակերպություններին) 70 միավոր տրանսպորտային միջոց։ Հաշվետու ժամանակահատվածի վերջում շարժական գույքի քանակը կազմել է 662 միավոր։
ՊՈԱԿ-ի կողմից իրականացվել են հետևյալ սպասարկման աշխատանքները՝ 
- ոչ կառավարական շենքերում՝ 9,838.73 քառ.մ մակերեսի, Կառավարական 2-րդ շենքում 31,747 քառ.մ մակերեսի, Կառավարական 3-րդ շենքում 30,897 քառ.մ մակերեսի։ 
- լուծվել սպասարկման ծառայությունների մատուցման 2 պայմանագրեր, իրականացվել է 2 միավոր անշարժ գույքի պահառություն։

8. Պետական գույքի մասնավորեցումից, օտարումից և վարձակալությունից ստացված միջոցներ

2026 թվականի առաջին եռամսյակի ընթացքում՝ 
Պետական գույքի՝ այդ թվում պետական սեփականություն համարվող հողերի օտարումից ստացված միջոցները կազմել են 135,249․3 հազ.դրամ կամ 2025թ.-ի նույն ժամանակահատվածի 595,305․3 հազ.դրամի համեմատ նվազել է 77,28 %-ով, որից՝ ՀՀ պետական բյուջե է մուտքագրվել 134,139․3 հազ.դրամ կամ 2025թ.-ի նույն ժամանակահատվածի 462,710․6 հազ.դրամի համեմատ նվազել է 71․01 %-ով, իսկ համապատասխան համայնքային բյուջեներ՝ 1,110․0 հազ.դրամ կամ 2025 թ.-ի նույն ժամանակահատվածի 132,594,7 հազ.դրամի համեմատ նվազել է 99․16 %-ով: 
Պետական գույքի մասնավորեցումից ստացված միջոցները կազմել են 3,020․0 հազ.դրամ կամ 2025թ.-ի նույն ժամանակահատվածի 1,820․0 հազ.դրամի համեմատ աճել է  65,93 %-ով, որն ամբողջությամբ փոխանցվել է ՀՀ պետական բյուջե։
Պետական գույքի վարձակալությունից փաստացի ՀՀ պետական բյուջե է մուտքագրվել 266,922․3 հազ.դրամ կամ 2025թ.-ի նույն ժամանակահատվածի 209,379․8 հազ.դրամի համեմատ աճել է 27,48 %-ով:
ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի հավաքագրվել է 74,046․4 հազ. դրամ կամ 2025թ.-ի նույն ժամանակահատվածի 84,457․7 հազ.դրամի համեմատ նվազել է  15․33 %-ով, որից 15,588․8 հազ.դրամը մուտքագրվել է ՀՀ պետական բյուջե կամ 2025թ.-ի նույն ժամանակահատվածի 16,096․5 հազ.դրամի համեմատ նվազել է 3․15 %-ով, համապատասխան ՊՈԱԿ-ների բյուջեներ՝ 52,434․4 հազ. դրամ կամ 2025թ.-ի նույն ժամանակահատվածի 56,808․6 հազ.դրամի համեմատ  նվազել է 7,7 %-ով:
Ամփոփում. վերը նշված ուղղություններով ստացված դրամական միջոցները կազմել են 479,238․0 հազ.դրամ, որից ՀՀ պետական բյուջե է փոխանցվել 419,670․4 հազ.դրամ։

9. Օրենսդրության բարելավումներ և բարեփոխումներ
Հաշվետու ժամանակահատվածում՝ Կոմիտեի կողմից մշակվել և օրենսդրությամբ սահմանված կարգով ընդունվել են.
[bookmark: _Hlk195102045]- 2026 թվականի ապրիլի 2-ին ընդունվել է «Հայաստանի Հանրապետության կառավարության 2024 թվականի դեկտեմբերի 19-ի N 2037-Ն որոշման մեջ փոփոխություն և լրացում կատարելու մասին» N 416-Ն որոշումը․ 
- 2026 թվականի ապրիլի 2-ին ընդունվել է «Հայաստանի Հանրապետության կառավարության 2001 թվականի ապրիլի 12-ի N 286-Ն որոշման մեջ փոփոխություններ և լրացումներ կատարելու մասին» N 439-Ն որոշումը։ 
- 2026 թվականի ապրիլի 2-ին ընդունվել է «Հայաստանի Հանրապետության կառավարության 2023 թվականի սեպտեմբերի 28-ի N 1667-Ն որոշման մեջ լրացումներ և փոփոխություններ կատարելու մասին» N 443-Ն որոշումը։
- 2026 թվականի մարտի 12-ին ընդունվել է «Հայաստանի Հանրապետության կառավարության 2024 թվականի փետրվարի 8-ի N 199-Լ որոշման մեջ փոփոխություն կատարելու մասին» N 264-Լ որոշումը։ 
- 2026 թվականի մարտի 26-ին ընդունվել է Հայաստանի Հանրապետության  կառավարության 2025 թվականի նոյեմբերի 27-ի N 1676-Ա որոշման մեջ փոփոխություններ կատարելու մասին N 352-Ա որոշումը։
- 2026 թվականի մարտի 26-ին ընդունվել է Հանրակացարանային բնակարանային ֆոնդի սեփականաշնորհման մասին N 364-Ա որոշումը։ /թվով 6 ընտանիքների՝ 15 անձանց, նվիրվում են 6 սենյակներ/

Հաշվետու ժամանակահատվածում՝ Կոմիտեի կողմից մշակվել և օրենսդրությամբ սահմանված կարգով շրջանառության մեջ են դրվել.
- «50 տոկոսից ցածր պետական մասնակցությամբ առևտրային կազմակերպությունների կառավարման մարմիններում պետության կողմից նշանակվող պաշտոնատար անձանց ներկայացվող պահանջների, ընտրության, թեկնածությունն առաջադրման, պաշտոնավարման, լիազորությունների վաղաժամկետ դադարեցման, ինչպես նաև պետական բաժնեմասի կառավարման լիազոր ներկայացուցիչների՝ մրցույթով ընտրության և պետության առաջարկով նշանակման կարգը հաստատելու մասին և Հայաստանի Հանրապետության կառավարության 2012 թվականի փետրվարի 2-ի N175-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը։ 
- «Պետական գույքի վարձակալության տրամադրման և վարձավճարների հաշվարկման կարգը հաստատելու ու Հայաստանի Հանրապետության կառավարության 2020 թվականի հունիսի 4-ի N 914-Ն որոշումն ուժը կորցրած ճանաչելու մասին» ՀՀ կառավարության որոշման նախագիծը։ 
- «Հայաստանի Հանրապետության կառավարության 2023 թվականի ապրիլի 21-ի N 595-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։ 
- «Հայաստանի Հանրապետության կառավարության 2006 թվականի հունվարի 26-ի N 346-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը։ 
- «Հայաստանի Հանրապետության կառավարության 2023 թվականի ապրիլի 21-ի N 595-Ն որոշման մեջ փոփոխություն կատարելու մասին» ՀՀ կառավարության որոշման նախագիծը։
- «Հայաստանի Հանրապետության կառավարության 2022 թվականի հոկտեմբերի 6-ի N 1569-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծը։
- Հայաստանի Հանրապետության կառավարության 2025 թվականի դեկտեմբերի 25-ի N 1957-Ն որոշման մեջ լրացում կատարելու մասին ՀՀ կառավարության որոշման նախագիծը։

Հաշվետու ժամանակահատվածում մշակվել և օրենսդրությամբ սահմանված կարգով ՀՀ վարչապետի աշխատակազմի քննարկմանն են ներկայացվել հետևյալ իրավական ակտերը՝
- «ՀՀ կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագիծը։ 
- «Հայաստանի Հանրապետության կառավարության 2023 թվականի սեպտեմբերի 28-ի N 1666-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։
- «Հայաստանի Հանրապետության կառավարության 2020 թվականի հունիսի 4-ի թիվ 914-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը։
- «Բնակելի տարածք նվիրելու մասին (ԶԻՆԱՎԱՆ) ՀՀ կառավարության որոշման նախագիծը։ /թվով 17 ընտանիքի՝ 61 անձ, նվիրվում է 17 բնակելի տարածք/։
   	- «Բնակելի տարածք նվիրելու մասին  ՀՀ կառավարության որոշման նախագիծը։ /թվով 1 ընտանիքի՝ 3 անձ, նվիրվում է 1 սենյակ/։
- «Բնակելի տարածք նվիրելու մասին ՀՀ կառավարության որոշման նախագիծը։ /թվով 9 ընտանիքների՝ 26 անձ, նվիրվում են 9 սենյակներ/։
   	- Հանրակացարանային բնակարանային ֆոնդի սեփականաշնորհման մասին ՀՀ կառավարության որոշման նախագիծը։ /թվով 9 ընտանիքների՝ 17 անձանց, նվիրվում են 12 սենյակներ/։
- «Պետական գույքի կառավարման 2024-2026 թվականների ծրագրի կատարման 2025 թվականի տարեկան հաշվետվությունը հաստատելու մասին» ՀՀ  կառավարության որոշման նախագիծը։ 
- «Պետական գույքի մասնավորեցման 2017-2020 թվականների ծրագրի կատարման 2025 թվականի տարեկան հաշվետվությունը հաստատելու մասին» օրենքի նախագիծը ներկայացվել է Ազգային ժողովի քննարկմանը։
Հաշվետու ժամանակահատվածում. 
        - 2026 թվականի հունվարի 21-ին հաստատվել է Կոմիտեի նախագահի N 25-Ա հրամանը 
- 2026 թվականի փետրվարի 19-ին հաստատվել է Կոմիտեի նախագահի N 82-Ա հրամանը
- 2026 թվականի մարտի 27-ին հաստատվել է ՏԿԵ նախարարի N 18-Լ հրամանը,
- 2026 թվականի մարտի 27-ին հաստատվել է Կոմիտեի նախագահի N 84-Ա հրամանը,
- 2026 թվականի մարտի 27-ին հաստատվել է Կոմիտեի նախագահի N 147-Ա հրամանը,
- 2026 թվականի մարտի 27-ին հաստատվել է Կոմիտեի նախագահի N 148-Ա հրամանը,
- 2026 թվականի մարտի 30-ին հաստատվել է Կոմիտեի նախագահի N 152-Ա հրամանը,



